
ЖЕКЕ БАСЫ БЕЛГІСІЗ МӘЙІТТЕРДІ КРИМИНАЛИСТИКАЛЫҚ 

ЕСЕПКЕ АЛУДЫҢ МӘСЕЛЕЛЕРІ 

 

Жеке басы белгісіз мәйіттерді анықтау  қазіргі жағдайдың қиын 

криминогендік ахуалында қҧқық қорғау органының жедел-іздестіру және 

тергеу қызметінің әлсіз буыны болып тҧр. 

Жеке басы белгісіз мәйіттерді анықтау және оларды тану тек қана Ресей 

ҥшін ғана емес сонымен қатар Қазақстан ҥшін де ӛзекті және ауқымды 

мәселелердің бірі. Соған дәлел, соңғы келіп тҥскен ақпар бҧл – осы жылдың 

6 сәуірінде 15 сағат 55 минутта  Еңбекшіқазақ ауданы, Таутургень кентінен 

табылған жеке басы белгісіз мәйітті. 

Тергеушілердің, сот сарапшыларының тәжірибесінде анықталмаған 

мәйіттерді анықтауда объектінің шіріп бҧзылуымен байланысты 

идентификациялауда қиындықтар туындайды. Жеке басы белгісіз мәйіттерді 

идентификациялау барысында туындайтын  аталған қиындықтар жеке басы 

белгісіз мәйіттерді идентификациялаудың  қолданыстағы және жаңа пайда 

болған әдістемелерінің әрқашан жетіліп отыруын қажет ететіндігін кӛрсетеді. 

Қазіргі таңда анықталмаған мәйіттің жеке басын анықтау жедел-

іздестіру, дактилоскопиялық, ақпараттық- анықтамалық, тергеу және сот 

сараптамалық әдістер бойынша жҥзеге асырылады [1]. 

ҚР ІІБ-нің мәліметтері бойынша соңғы 2007-2010 ж.ж. аралығында 

тіркеуге жеке басы белгісіз 4662 мәйіт танылмаған, оның ішінде 1683 

анықталмаған болып тіркелді. 2005 ж. – 362, 2006 ж.- 404, 2007 ж. – 439, 2008 

ж.- 478 белгісіз азаматтардың жеке басы анықталмады. 

Бҧл мәліметтер тек тіркелген жеке басы белгісіз мәйіттердің ғана саны. 

Ал каншама  жеке басы белгісіз мәйіттер мәйітханаларда тіркелемей 

зираттарға кӛміліп жатыр.  

Жеке басы белгісіз мәйіттерді мәйітхана  ҧстау -  оларды сақтауға 

байланысты, бірақ, әдетте 7 кҥн сақталуы тиіс (заңда кӛрсетілген ереше 

жағдайларды қоспағанда). Себебі, бҧл уақыт аралығында оны туған-

туыстары, жақындары іздеп келуі мҥмкін. Ал біз білетіндей, тәжірибеде 

анықталмаған мәйітті 7 кҥнге дейін ҧстамау ӛте сирек кездеседі, оның ӛзі 

тергеу ісімен байланысты болған жағдайларда ғана [2]. 

Жеке басы белгісіз мәйіттерді тіркеуді жҥзеге асыру: 

1. Іздестіру картотекалары толтырылуы тиіс, оның  тану картасының 

оң жақ жоғары бҧрышында орналасқан немесе деректер банкіне енгізілген 



соң алғашқы есепке алу қҧжатына берілетін жеке нӛмірі беріледі. Олар 

ерлерге және әйелдерге бӛлек болады. 

2. Кәртішкеде жылдың тоқсаны және жылдың ақырғы екі саны 

кӛрсетіледі, мәйіттердің табылған уақытын кӛрсетеді, әрі қарай формулада 

жасы, одан соң бойы кӛрсетіледі,аяқ киім мӛлшерін анықтау параметрлері 

кӛрсетіледі. 

3. Татуировкалар, операция іздері, кесіліп алынған дене мҥшелері, 

ағзалық кемшіліктері, даму ақауы, протездері адам денесінің сҥлбесінде 

керекті сандарды дӛңгелетіп белгілеу арқылы кӛрсетіледі. Белгілік таңбаның 

орналасуы жӛнінде анық ақпарат жоқ болса, олар тану картасы сол жақтағы 

тӛменгі кӛрсетіледі. 

4. Тістердің жағдайын белгілеу ережесі кӛрсетіледі. 

5. Есептік қҧжаттардың нысандары:  

1) бірыңғай ҥлгідегі тану картасы;  

2) бақылау кәртішкесі;  

3)  іздеуді тоқтату туралы қаулы;  

4)  есепке алудан шығару туралы хабар;  

5)  мемлекетаралық іздеу жариялау туралы қаулы;  

6)  ізделушіге арналған статистикалық кәртішке [3]. 

Есепке алу қҧжаттарының барлық нысандарына адамдардың мәйіттерін 

анықтау бойынша іздестіру ісін бастау туралы қаулыларды бекіткен 

лауазымды тҧлғалар қол қояды және прокурор келісімін бергеннен кейін 

келесі жҧмыс кҥнінен кешіктірмей, Комитеттің аумақтық органына тіркеу 

ҥшін ҧсынылады. Анықталмаған мәйіттердің тҧлғаларын анықтау бойынша 

істерді әскери және кӛліктік аумақтық органдармен қатар, аумақтық 

органмен немесе аудандық және оларға теңестірілген прокуратуралардан 

орын ауыстырып келген олардың қызметкерлерімен 

анықталмаған мәйіттердің тҧлғасын анықтау бойынша істерді жҥзеге 

асырады. Бірақ, тәжірибеден кӛріп отырғанымыздай бҧл қҧжаттардың 50%  

да толтырылмай,  іске аспайтын кездер аз емес. 

Атап айтқанда, зерттеу объектісінің келесідей жағдайлары кездеседі: 

а) ӛзгеріссіз мәйіт; 

б) аздаған сыртқы беп-әлпет ӛзгерістеріне ҧшыраған мәйіт; 

в) бет-әлпетінің айтарлықтай ӛзгеріске ҧшыраған мәйіт;  

г) шіріген,қаңқаланған мәйіт; 

              д) фрагменттелген  мәйіт. 

Егер аталған тіркеулер жҥзеге асып, мәйітті идентификациялау 

жеткілікті деңдейде жҥзеге асса онда онда бҧл мемлекетіміздегі қылмыстың 

ашылуына да зор ҥлесін тигізер еді.Бҧл, ең алдымен мәйіттің жеке басын 

анықтауда айтарлықтай кемшіліктердің болуымен тҥсіндіріледі. 

Оқиға болған жерді және мәйітті қарау сот – медицина 

сарапшыларының және криминалист сарапшылардың қатысуынсыз, кӛбіне 

тҥнгі уақытта, қиыр тҥпкірлердегі ауылдарда немесе тауларда жҥргізіледі. 

Сот- сарапшылар мекемесінің денсаулық сақтау министрлігімен ӛзара 

байланысы жеткілікті деңгейде жҥзеге аспайды. Сҧрау алынған 70%  



тергеушілердің және сарапшылардың сҧрау нәтижелері бойынша 

«Денсаулық сақтау министрлігі» мен ҚР ІІ-нің ведостволық нормативтік 

актілерінің сәйкессіздігінен бҧндай жағдай туындап отыр деген қорытындыға 

келді [4]. 

 Қорытындылай келе, аталған мәйіттерді жедел анықтап және дҧрыс 

тіркеуге алу ҥшін: 

 аздаған сыртқы беп-әлпет ӛзгерістеріне ҧшыраған мәйітті, ең 

алдымен, тез және нақты нәтиже беретін әдістер қолданылу керек: жедел 

тану, хабар-ошарсыз кеткен тҧлғалардың тіркеуінен автоматтандырылған 

ауқымды тексеру жҥргізу, дактилоскопиялық және идентификациялық 

жҥйеден автоматтандырылған тексеру жҥргізу; 

  бет-әлпеті айтарлықтай ӛзгеріске ҧшыраған мәйітті 

идентификациялау барысында алдеқайда ауқымдырақ сараптамалық 

әдістерді қолдану қажет: бас-сҥйегін реконструкциялау және оның сҥретін  

тірі қалыптағы суреттермен салыстыру, ДНҚ анализына жіберу және ӛзге де 

әдістерді қолдану ҧсынылады. 

Жалпы кез-келген жеке басы белгісіз мәйітті анықтау ҥшін 

мемлекетімізде сот-сараптама жҥйесінің жеке басы белгісіз мәйіттерді 

дактилоскопиялық, портреттік, дентальді идентификациялауды жҥзеге 

асыруды жетілдіру қажет. Сонымен қатар, кез-келген әдісті қолдану  немесе 

әдістер кешенін қолдану мҥмкіндігін, тірі кезіндегі саусақ іздері, суреттер, 

рентгенораммалар, одонтограммалар арқылы идентификациялауды 

қолдануды енгізу қажет деп ойлаймыз. Себебі, бҧл тек анықталмаған 

мәйіттердің жеке басын анықтау ҥшін ғана емес, сонымен қатар ҚР-дағы 

қылмыспен кҥрестің тиімді жолдарының бірі деп ойлаймыз. 

